
Sesiwn Fawr Gwylio Adar yr Ysgol RSPB – cyfrwch nifer yr adar môr yn eich ardal chi
Arolwg syml o adar i’r disgyblion gymryd rhan ynddo a’i fwynhau gyda’i gilydd yw Sesiwn Fawr Gwylio Adar yr Ysgol RSPB. Mae’r gweithgaredd hwn yn ymwneud â chyfrif nifer yr adar môr yn eich ardal leol, boed nhw’n rhai sy’n ymweld â thir yr ysgol neu’n rhai y gallech eu gweld ar drip ysgol. Mae’r canlyniadau hefyd yn cyfrannu at Sesiwn Fawr Gwylio Adar yr Ysgol RSPB – yr arolwg gwyddonol bywyd gwyllt a dinasyddion mwyaf yn y byd. Mae Sesiwn Fawr Gwylio Adar yr Ysgol yn ddigwyddiad blynyddol felly cofiwch gofrestru i gyflwyno eich data.
A ydych chi’n gwneud y gweithgaredd hwn fel rhan o’ch Her Wyllt? Edrychwch lle ydych chi arni ac anelwch am yr aur!
Mae’r gweithgaredd hwn yn cefnogi’r pynciau canlynol: Gwyddoniaeth, Mathemateg.
Cam 1
Beth mae arnaf ei angen?
· Mae angen ichi gofrestru'n gyntaf i gymryd rhan
· Mae sbienddrych yn ddefnyddiol, ond ddim yn hanfodol
Cam 2
Beth mae angen imi ei wneud?
· Dewiswch slot o awr yn ystod hanner cyntaf tymor y gwanwyn. Gallai hyn fod yn ystod amser cinio, ar ôl ysgol neu adeg gwers.
· Yn ystod yr awr hon, cofnodwch yr adar a welwch ar eich safle. Cofnodwch y nifer fwyaf o adar a welwch ar unrhyw un adeg.
· Cyflwynwch eich canlyniadau ar wefan Sesiwn Fawr Gwylio Adar yr Ysgol yn rspb.org.uk/gwylioadaryrysgol
· Yn ôl yn yr ystafell ddosbarth, fe allech ddefnyddio’r data a gasglwyd i greu graffiau a’i gyplysu â dysgu mathemateg. Gallech hefyd ei gysylltu â gwyddoniaeth a thrafod pa adar a welsoch ac fel allai hynny fod yn gysylltiedig â’r cynefin y mae’r safle yn ei gynnig.
· Cofiwch ddweud wrthym pan fyddwch wedi cwblhau’r gweithgaredd! Pan farciwch eich bod wedi cwblhau’r gweithgaredd, gofynnir ichi lanlwytho ffotograff neu graff i’ch helpu i ennill eich gwobr.
Cam 3
Cwblhau’r gweithgaredd
Defnyddiwch y botwm 'Mark as complete' ar frig tudalen gweithgaredd y Wobr Her Wyllt i ddweud wrth RSPB eich bod wedi cwblhau eich gweithgaredd. Bydd angen ichi ddangos eich bod wedi’i wneud drwy lanlwytho ffotograff o’ch tystysgrif Sesiwn Fawr Gwylio Adar yr Ysgol yn hongian yn falch ar wal eich ysgol; neu graff o ganlyniadau eich ysgol; ffotograffau o blant yn cymryd rhan neu unrhyw waith arall a gynhyrchwyd gan eich ysgol.
Cam 4
Gwnewch iddyn nhw feddwl
Dyma rai awgrymiadau i helpu’r plant i ddysgu:
· Pa adar ydych chi’n disgwyl eu gweld a pham?
· Sut wnewch chi gofnodi eich arolwg?
Wedi cwblhau gweithgaredd? Rhannwch eich llun gan ddefnyddio #herwyllt




